
Hunllef yn y dyfodol 

Y flwyddyn yw 2068. Mae eich ysgol yn dal yno a does fawr ddim wedi newid. 
Mae’r un adeiladau yno, mae’r ffyrdd i mewn ac allan o’ch ysgol yr un fath, mae 
hyd yn oed y lleoedd tu allan yr un fath, ac mae myfyrwyr yn mynd i’r ysgol yn 
union yr un ffordd ag oedden nhw yn 2020.

Yn 2053, fe wnaeth gwyddonwyr ddarganfod ffurf newydd o danwydd. 
Gwenwynol y gwnaethon nhw ei alw. Doedd neb yn sylweddoli y gallai fod yn 
niweidiol. Roedd yn rhad i’w gynhyrchu ac roedd 10 gwaith yn fwy effeithlon na 
phetrol neu diesel, felly fe wnaeth pawb newid i’w ddefnyddio. Nawr, yn 2068, 
mae 85% o gerbydau yn rhedeg arno.

Heb yn wybod i oedolion, gall gwenwynol gael effeithiau negyddol ar iechyd 
plant. Pan maen nhw’n agored i lefelau uchel ohono yn yr aer (rhywbeth sy’n 
digwydd bob ychydig wythnosau), gall achosi pob math o afiechydon, ac mae llu 
o blant wedi gorfod mynd i’r ysbyty o ganlyniad i fod yn agored iddo. Gan nad yw
gwenwynol yn effeithio ar oedolion, a gan nad ydyn nhw’n sylweddoli ei fod yn
niweidio plant, dydyn nhw ddim yn gwybod bod angen iddyn nhw ddiogelu pobl
ifanc. Felly mae’n dibynnu arnoch chi i wneud rhywbeth amdano.

Eich her chi yw dyfeisio cynllun Diwrnod Aer Drwg ar gyfer dyddiau pan mae lefel 
uchel o wenwynol yn yr aer. Mae angen ichi feddwl sut y gall myfyrwyr leihau’r 
graddau maen nhw’n agored iddo ar eu ffordd i’r ysgol ac yn ystod amser 
chwarae, a sut y gallwch leihau’r nifer o gerbydau ag allyriadau niweidiol o 
wenwynol sy’n dod yn agos i’ch ysgol.

Pa syniadau allwch chi feddwl amdanyn nhw i ddiogelu eich cyd-fyfyrwyr?


